ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պետական եկամուտների կոմիտե
	30.09.2022թ.

	
	01/3-1/70006-2022

	
Նախագծի վերաբերյալ, որով նախատեսվում է «Գյուղատնտեսական ծառայությունների կենտրոն» ՊՈԱԿ-ի հարկային պարտավորությունները մարելու նպատակով պետական բյուջեից համապատասխան գումար հատկացնել Հայաստանի Հանրապետության էկոնոմիկայի նախարարությանը, սկզբունքային առարկություններ չունենք: Միաժամանակ, առաջարկում ենք քննարկման առարկա դարձնել Նախագծով նախատեսված հատկացումները ՀՀ էկոնոմիկայի նախարարության գծով նախատեսված ընդհանուր հատկացումների շրջանակներում կամ այլ աղբյուրներից իրականացնելու հարցը (առանց փոփոխելու հարկային եկամուտների և պետական տուրքերի ծրագրային բյուջետային եկամուտների մեծությունը):






Հարկային պարտավորությունների վերաբերյալ հայտնում ենք, որ «Գյուղատնտեսական ծառայությունների կենտրոն» ՊՈԱԿ-ի (ՀՎՀՀ 01805817) (այսուհետ՝ կազմակերպություն) հարկային մարմնի կողմից 26.11.2021թ-ի N 3005395 հանձնարարագրով իրականացված համալիր հարկային ստուգման արդյունքում 06.04.2022թ.-ի կազմված ստուգման ակտով կազմակերպությանը լրացուցիչ հարկային պարտավորություն չի առաջադրվել:
Տեղեկացնում ենք նաև, որ կազմակերպությունը 25.03.2022թ-ին և 28.03.2022թ-ին ներկայացրել է 2019 թվականի մարտից-դեկտեմբեր ամիսների համար ԱԱՀ և ակցիզային հարկի միասնական հաշվարկներ (այդ թվում` ճշտված), որոնց արդյունքում ԱԱՀ-ի գծով առաջացել է 53,127,451 դրամ պարտավորություն, որից ապառք՝ 22,324,688, տույժ՝ 8,478,075, տուգանք՝ 22,324,688 դրամ: Միևնույն ժամանակ՝ 25.03.2022թ-ի դրությամբ կազմակերպության միասնական հաշվում առկա՝ 3,817,433 դրամ գումարը ուղղվել է ԱԱՀ-ի գծով հարկային պարտավորությունների մարմանը: Կազմակերպության ԱԱՀ-ի գծով հարկային պարտավորությունների մարմանը ուղղվել են նաև վերջինիս կողմից միասնական հաշվին կատարված հետագա վճարումների որոշ մասը:
Այսպիսով, «Գյուղատնտեսական ծառայությունների կենտրոն» ՊՈԱԿ-ի 22.09.2022թ-ի դրությամբ հարկային մարմնի կողմից վերահսկվող եկամուտների գծով չկատարած պարտավորությունը կազմում է 47,028,421 դրամ, որից ԱԱՀ` 19,768,236 դրամ, շահութահարկ` 448,925 դրամ, եկամտային հարկ` 26,811,260 դրամ:
	Չի ընդունվել.
 Համաձայն սույն թվականի հոկտեմբերի 24-ի ՀՀ վարչապետի №02/16.10/34864-2022 հանձնարարականի՝ ՀՀ 2022 թվականի պետական բյուջեում վերաբաշխումներ կատարելու առաջարկությունները քննարկման ենթակա չեն և վերադարձվում են պետական մարմիններին, ուստի Նախագծով նախատեսված հատկացումները ՀՀ էկոնոմիկայի նախարարության գծով նախատեսված ընդհանուր հատկացումների շրջանակներում իրականացնելու առաջարկությամբ սույն թվականի հոկտեմբերի 24-ի N 01/17515-2022 գրությամբ ՀՀ վարչապետի աշխատակազմ ներկայացված Նախագիծը չի քննարկվել և վերադարձվել է նախարարությանը: Բացի այդ՝ հաշվի առնելով ՀՀ կառավարության պահուստային ֆոնդի սահմանափակ միջոցները, Նախարարությունը նպատակահարմար է գտնում «Գյուղատնտեսական ծառայությունների կենտրոն» ՊՈԱԿ-ի հարկային պարտավորությունների մարմանն ուղղված հատկացումները իրականացնել 2022 թ պետական բյուջեի հարկային եկամուտների և պետական տուրքերի ծրագրային բյուջետային եկամուտների մեծությունը փոփոխելու միջոցով:  





Ընդունվել է


	2. ՀՀ ֆինանսների նախարարություն 

	12.10.2022

	
	01/8-1/17642-2022

	
Նախագծին կից ներկայացված տեղեկատվությունից հնարավոր չէ հստակ պատկերացում կազմել ՊՈԱԿ-ի՝ ՀՀ պետական բյուջեից տրամադրված դրամաշնորհի շրջանակում առաջացած հարկային պարտավորությունների չափի վերաբերյալ: Հետևաբար, ՊՈԱԿ-ի մոտ առաջացած հարկային պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:
       
  Բացի այդ, 2018թ. սկսած պետական բյուջեով միջոցառումների համար նախատեսվող ֆինանսավորման ծավալի մեջ ներառվել են նաև ավելացված արժեքի հարկի գծով ծախսերը, ուստի անհասկանալի է ՊՈԱԿ-ին 2018 և 2019 թվականներին ՀՀ պետական բյուջեից տրամադրված դրամաշնորհի շրջանակներում ավելացված արժեքի հարկի գծով պարտավորությունների առաջացման հանգամանքը:


        Հաշվի առնելով վերոգրյալը հայտնում ենք, որ Նախագծով պահանջվող գումարի չափը և դրա հաշվարկման ընթացակարգը լրացուցիչ բացահայտման կարիք ունեն:

	Ընդունվել է
Նախագիծը ներկայացվել է ՀՀ Պետական եկամուտների կոմիտե։ Ստացված կարծիքը ներկայացված է սույն ամփոփաթերթի առաջին կետում։ Միաժամանակ տեղեկացվում է, որ Նախագիծը լրամշակվել է և պարտավորության չափը նախկին 53.0 մլն դրամի փոխարեն ներկայացվել է 56.571 մլն դրամի չափով՝ պայմանավորված Նախագծի շրջանառության ընթացքում հաշվարկված տույժերի ու տուգանքների մեծությամբ:
[bookmark: _Hlk117177404]«Հողերի ագրոքիմիական հետազոտության և բերրիության բարձրացման միջոցառումներ» ծրագրի իրականացման համար 2018-2019 թթ պետական բյուջեներով նախատեսված 79,354.6 հազ. դրամ գումարից «Գյուղատնտեսական ծառայությունների կենտրոն» ՊՈԱԿ-ին հատկացվել է 66,128.6 հազ. դրամ, իսկ ԱԱՀ-ի գումարները վերադարձվել են բյուջե՝ ուղղվել այլ միջոցառումների իրականացմանը։
Նախագծի հիմնավորման մեջ ներկայացվել է 2018-2019 թթ. ընկած ժամանակահատվածում բյուջեի ֆինանսավորմամբ առաջացած ԱԱՀ-ի գծով պարտավորությունների հաշվարկը և ՀՀ Պետական եկամուտների կոմիտեի կողմից տրված դիրքորոշումը։



